
Ysgrifennwch draethawd ar un o’r cwestiynau hyn yn unig.  Rhaid ichi seilio eich ateb ar o leiaf ddau o 
weithiau rhan 3 a astudiwyd gennych a chymharwch a chyferbyniwch y gweithiau hynny wrth ateb y 
cwestiwn.  Ni roddir marciau uchel am atebion nad ydynt wedi eu seilio ar o leiaf ddau o weithiau rhan 3.

Barddoniaeth

1. “Bu barddoniaeth dros y canrifoedd yn gyfrwng i fynegi cariad.”  Gan gyfeirio’n glòs at o leiaf ddau 
fardd yn eich astudiaeth, cymharwch a chyferbyniwch y technegau a ddefnyddir ganddynt i gyfleu’r 
emosiwn pwerus hwn.

2. Gan gyfeirio’n glòs at o leiaf ddau fardd yn eich astudiaeth, cymharwch a chyferbyniwch sut y 
gwnaethant ddefnyddio teitlau eu cerddi i greu effaith arbennig.

3. Gall natur mewn barddoniaeth fod yn gyfrwng i’r awdur fynegi ei oddrychiaeth.  Sut y gwnaeth o 
leiaf ddau fardd a astudiwyd gennych ddefnyddio golygfeydd natur i’w mynegi eu hunain?

Drama

4. “Drwy’r holl ddrama, y mae’r dramodydd yn ein tynnu i mewn i fyd y mae ef/hi wedi ei greu.”  
Gan ddefnyddio o leiaf ddau waith a ddarllenwyd gennych, archwiliwch a chyferbyniwch sut y 
gwnaeth y gwahanol ddramodwyr ddenu’r gynulleidfa i fyd wedi ei greu.

5. Gan ddefnyddio fel enghreifftiau o leiaf ddwy ddrama a astudiwyd gennych, trafodwch y rôl a 
chwaraeir gan “actau” a “golygfeydd” yn strwythur drama.

6. “Mae arwyr a dihirod yn ganolbwynt drama bob amser.”  Olrheiniwch ddatblygiad ac arwyddocâd 
arwyr ac/neu ddihirod yn o leiaf ddwy ddrama a astudiwyd gennych.

Nofel

7. Mae defnyddio cymeriadau sydd yn cynrychioli stereoteipiau arbennig yn dechneg a ddefnyddir 
mewn amryw nofelau.  Cymharwch y dulliau a ddefnyddir gan o leiaf ddau awdur a astudiwyd 
gennych i ddefnyddio’r dechneg hon a’i heffaith.

8. Gan gyfeirio at o leiaf ddwy nofel a astudiwyd gennych, cymharwch rôl a swyddogaeth yr isblot er 
mwyn pwysleisio materion neu bynciau yn y gweithiau fel cyfanwaith.

9. Cymharwch ddatblygiad, defnydd ac effaith cyflwyniad/agoriad crwn a chynhwysfawr neu 
ddiweddglo/derfyniad yn o leiaf ddau waith a astudiwyd gennych.

Storïau Byrion

10. Mae gwrthdaro mewn storïau byrion yn gosod y cywair sydd yn treiddio drwyddynt.  Trafodwch hyn 
gyda chyfeiriadau at o leiaf ddau waith a astudiwyd gennych.

11. Mae’n ofynnol i stori fer redeg.  Gan gyfeirio at o leiaf ddau waith a astudiwyd gennych, trafodwch 
y defnydd o symudiad a chyflymder yn y stori fer a’u heffeithiau ar y gwaith yn ei gyfanrwydd.

12. Drwy gyfeirio’n glòs at o leiaf ddau waith a astudioch, trafodwch arwyddocâd yr adroddwr a’i 
swyddogaeth yn y stori.

Hunangofiant a Chofiant

13. “Mae gan hunangofiannau a chofiannau yn aml neges i’w chyfleu neu bwrpas arbennig.”  Sut ac i 
ba raddau y mae’r neges neu’r pwrpas hwnnw wedi cael eu gwneud yn glir yn o leiaf ddau waith a 
astudiwyd gennych?

14. Cymharwch a chyferbyniwch y technegau a ddefnyddiwyd gan o leiaf ddau awdur a astudiwyd 
gennych i wneud i’r darllenydd feddwl ac ystyried y syniadau a gyflwynir yn y gweithiau.

15. “Rhaid i gofiannydd neu hunangofiannydd gyflwyno elfen o’r annisgwyl neu o syndod yn 
eu gweithiau er mwyn ennill diddordeb y darllenydd.”  Trafodwch a chymharwch y dulliau a 
ddefnyddiwyd gan o leiaf dau awdur y darllenoch eu gweithiau er mwyn peri syndod i’r darllenydd.

